
SABYR KYLAN GOGE YOL TAPAR

Altynjan oOzune teselli bermek maksady bilen Togrul beg bilen
baglanysykly gecen oOmir yoluny, ilkinji nika gijesinin —
Zamahsar gijesinin ayylganc¢lygyny, Garagumda begin burnunyn
ganyny durzup bilman kosenislerini, Bagdatda gecen gunlerini
yatlamaga calysdy, 6zem telim yola calysdy, ydne bolmady. Ahli
yatlamalaryn uslyby soltanyn Wasyt babatda aydan syrly
teklibine sapdy. Altynjan soltanyn sOzlerinden many agtardy.
Ol her hili yagsy-yaman pikirlerin icinden dine bir pikirde
saklandy: soltan hatynyna Wasyt welayatyny milk edip berenine
— makul, dirs is edendigine ucursyz begenyar. Onun Wasytda —
birmahalky bliweyh, kaku nesilsalyklarynyn soltanlarynyn dyng
alan yerlerinde mahriban hatyny bilen ikicak gezelenc¢ edesi,
dync alasy gelyar, yone onda dync almaga wagt bolanok. Ol 6n
ence gezek: «Altynjan, gel, bir gin hi¢ kime aytman senin
miulkine gacyp gideli. Ol yerde hic¢ kime gorinman jukguldasyp
yasaly. Ynan, soltanat islerinden halys usurgadym. Dinyani
unudyp dyng¢ alasym, yatyp-turasym gelyar. Ynansan, kateler hic
kimi hem gdresim gelenok. Yanymda jandarlar hem bolmasa
diyyarin. Oba adamlaryny gOrenimde olara go0zim gidyar. Olaryn
bar aladalary garynlary. Basga hic¢ hili alada yok olarda. Yéne
gerdun pelegin aladasy menin gerdenimde. Birsydyrgyn yasayys
adamy, hernace gowy bolsa-da, irizyan eken. Soltanlyk tagtyna
gecenimden, ahli zada ygtyyarym yetip ugranyndan son, menin
ucin pelegin manysy gacdy. Cinki men 6nimde goyan maksadyma,
omrimifn manysyna yetdim. On 6fimde garsylyk bardy. Indi menifi
bilen darkas gurup biljek gliyc yok. Adamyn pelekde gyzygyp
yasamagy Uc¢in oninde garsylyk bolmaly eken, Oninde glyc

bolmaly eken. 0zifi pikir edip goér, men namad ymtylyp yasayyn?!
Musahhar kylmagamy? Yedi yklym bizifi tabynlygymyza gecensof,
musahhar kylmagam onkisi yaly lezzetli dal. Kim diisinmese-de,
menin icki ahwalatyma sen disinmeli, Altynjan. Men durmusymda
diypli bir owrlilisik isleyarin. Men tagtymy Dawudyn ogly
Sileymana bermekg¢i. 01 akylly, pahimli. Eyyam yigrimi yasady.
Onun bir kemi bar, ol kemi hem dinyewiliginde, ylma asa yykgyn
edyanliginde. Onda, arman, patysalyk dal-de, wezirlik parasady
bar. Seyle-de bolsa, men Alparslany dal-de, Sileymany tagtymda
oturtjak. Ol ikimizi hic¢ zada matac etmez» diydi.

Altynjan Togrul begde biri-birine asla menzemeyan iki soltany
goryardi. Ol soltanlaryn her birine Altynjan 6z yanyndan at
hem dakypdy.

Birinji soltanyn ady Hokimdardy.

Ikinji soltanyn ady Howandardy.

Altynjan bilen yilrekdes glirlesyan Howandar soltandy.

Hokimdar tagtynda cep elinde (¢ altyn peykam bilen altyn
yayyny, sag elinde bambuk agajyndan yasalan, ujuna sap
altyndan iki kelleli birgudin yylan tutan sekilli tugrasy
goylan hasasyny saklap oturmagy gowy goéryar. Ona yedi yklyma
hokmirowan bolmak azlyk edyar. Ol her gin 6z gosunbasylarynyn
tdze saherleri, welayatlary petih edendikleri baradaky
habarlaryny dinlemage howlugyar. Soltan ahli kisinin 0zlnden
gorkmagyny, ayagyna yykylmagyny, tagzym etmegini isleyar. Onun
panydan alyan yeke-tak lezzeti — saherleri, salyklary, oba-
kentleri teshyr kylmak, seljuk tirkmenleri diyen adyn aleme
dolmagy, teshyr eden saherlerinde 6z adamlaryny emir bellemek.
Katip onun agzyndan cykan her bir s6zi yazmaly. Ol bolsa kimi
haysy wezipa belleyandigini aydyar. Hokimdar adamlara nace hak
ecilse, katip ony dessine hasaba alar. Onson perman kitaba
giriziler.

Taze yerleri akyn kylmak lc¢in ata atlanmak — in anrybas
lezzet. Yoluhn alyslygy Hékimdary usurgatmayar, gaytam,
hokimdar yolun alyslygyndan lezzet alyar.

Yolda yat-yat obalaryn, saherlerifi defiinden gecerler:

Hokumdar wezirden sorar:

«Bu oba haysy oba bolar?»



Wezirin jogaby nagtdyr:

«Bu oba pylan obadyr, soltanym! Bu oba Muhammet Tog—-rul beg
soltan bin Mykayyl bin Dukaka, yagny size tabyndyr,
sizinkidir, hezreti soltanym!»

«Metjitleri barmydyr?»

«Metjitleri bar, hezreti soltanym. Obanyn adamlary her juma
guni Uyslisip, sizin adynyza hutbal okayarlar».

Hokimdar her sdwesden son oljalary gormage geler. Eger oljalar
az bolsa, onda derrew gider, emma kan bolsa, onda hoOkman
oljalaryn yanynda oturar. Kabir oljalary ellesdirip goérer,
synlar. Dinarlary howlukman sanap c¢ykar, yone nacedigini
aytmaz.

«Ahli olja alnan zatlaryi atlaryny hem sanyny su gin mafa
yazmaca eltip berin!» diyip, hokimdar buyruk berer. Sonam
gitmez, 6z adamlarynyn oljalary hasaba alsyna syn eder, olara
dizedisler girizer. Her bir olja paylasygynda oljanyn soltanyn
payy — hums hakda yanyndakylara yatladar.

Hokimdar — rehimsiz, gazaply, haybatly, gaharly. Onun
gazabyndan, gaharyndan Huday saklasyn! Gahary gelse, ol seni
kercem-kercem eder. Altynjan begin gazabyny gdrende kateler
Omar atabegin yunanlardaky kentawr hakdaky girrinini yatlayar:
«Kentawryn yarpy gowresi — bilinden yokarysy adamynky, galan
gowresi, bilinden asagy atynky. Kentawr — hokimdar. Kentawryn
yarpy gowresinin atynky, galan yarpy gowresinin adamky
bolmasynyn hikmeti bar. Ol hikmet seyle: sap adamkarcilik
bilen hokimdarlyk edip bolmayar. Hokimdar kate yyrtyjy deyin
gazaply bolmaly, kate adam bolmaly. Hoékimdaryn yyrtyjylygy
yeterlik bolmasa, ony derrew tagtyndan ayyryarlar». Altynjan
yunan rowayatlaryndaky pahimin dogrudygyna gecen yyllaryn
icinde telim yola g6z yetirdi. Hut sonun lc¢in hem ol Hokimdary
kentawryn yyrtyjy bdlegi, galan bdéleginem Adam — Howandar
hasaplayardy.

Howandar — duygucyl, arzuwcyl hem rehimgody. Altynjan hatynyn
yanyna birinji dal-de, koéplenc¢ ikinji Howandar soltan gel-yar.
Ikinji soltan Altynjany soyyar, ona ylregini acgyar. Onun
gownini awlamaga calysyar, hosuna gelayjek, goéwniini goterayjek
sozleri aytmakdan, gaytalamakdan yadamayar. Ozem ol bu sdzleri



dine bir Altynjanyn gownini gotermegin hatyrasyna dal, vyok,
gara cyny bilen aydyar. 0l Altynjan bilen mydama bile bolmak,
onun bilen gilismek, dync almak, omir sirmek isleyar, onun
bilen dinyani aylanyp cykmak isleyar. Eger: «Tazeden oOmur
berjek, nahili ykbal gerek?!» diyseler, Howandar sonda diyjek
sozlerini Altynjanyn yanynda telim yola gaytalady: «Ey,
Allatagala, men bir parahat, bag-bakjaly obada mulkdar bolup,
Altynjan bilen yasamak isleyarin. Mana koOop baylygam, Kkop
milkem gerek dal. Altynjanyn jany sag bolsa, men bu gerdun
pelekde esret taparyn». Howandaryn sahyr ylregi bar, ol bir
gorsen, sahel zat lc¢in go0zyas hem dokip oturandyr. Emma
Hokimdary welin, eger-eger agladyp bilmersin. HoOokumdar
Altynjan bilen oncakly ysnysmak islemeyar. 0l sahel zat dcin
Altynjany diyt-miyt etmekdenem gaytjak dal. Ona Altynjan
gerek. Sebabi ol kép zatlary oninden duyyar, bilyar. Onun
aydany dogry cykyar. Soltan, gor, birnace gezek Altynjan
nayybynyfi garsysyna gitdi. Yéne hatynynyid garsysyna giden
gezekleri onufiky pasmady. Ahli zat Altynjan nayybynyh aydysy
yaly bolup ¢ykdy. Hokimdar hi¢ akyl yetirip bilenok: name lcin
soltanyn, wezirlerin, emirlerin pikirleri ters, Altynjan
nayybyn pikiri diirs cykyar?! Onilinden g6érip gelen bolaymasyn?!
Hatynlar seytandan déran. Olardan herki zat c¢ykar. Altynjan
bir hokga edyan bolaymasyn?! Hokumdar 6z nayybyna sibheli
garayar. Ona o diyen ynanmayar, has anygy, ynanmak islemeyar.
Yone ynanmaga mejbur bolyar. Ine, sunufi Ucinem Hoékimdar
gaharlanyar. Yéne, arman, gahar bilen is bitenok. 01 hakykaty
islese-islemese boyun almaga mejbur bolyar! «Altynjan, sen
bilgic¢!» diyip boyun alyar. Mejbur! Hyrcyny disleyar. Her
edip, hesip edip ondan okde bolmaga calysyar. 0l 6zuninkinin
dirs, Altynjanynkynyn ters bolmagyny isleyar. Halysalla
isleyar. Arman, bolanok.

Altynjan hatyn adamsynda hacan haysy soltanyn hokimdarlyk
edyandigini gaty ansat anyklayardy. Onun uc¢in Howandar bilen
Hokumdary parhlandyrmak kyn daldi. Sebabi olar biri-birinden
gérnetin parhlanyardylar. Mysal lc¢in, Hokimdar hig¢ wagt
yylgyrmayardy. Howandaryn yulziunden bolsa mydama nur yagyardy.
Hoklimdar bilen Howandaryn arasynda yylgay darkas gid-yardi.



Darkaslarda, koplenc Hokimdar ristem gelyardi.

Altynjan, has dogrusy, Howandaryn gujagyndady, Hokim-daryn
bolsa koélegesindedi. Allatagala Hokimdaryn ynsansdyerligini,
mahir-muhabbetini, yukayilrekligini, musulmanlar, ili baradaky
aladalaryny rayatlaryna yetirmegi dcin Altynjany yodrite
yaradan yalydy. Hoékimdaryn adamlara bolan ynsansodyerligi,
gadyr-hormaty zenanyn (Usti bilen anladylanson, ol
ynsansoyerlik, gadyr-hormat has vyakymly, has mahirli
duyulyardy. Cinki zenan — go6zelligin jana gelmesi. Gozellik
bolsa dine, bary-yogy owadanlyk, dasky yalpyldy dal.
Owadanlyga g0zin gidyar, emma mahrin gitmegi lc¢in owadanlyk
yeterlik dal, mahir uc¢in yylylyk, yssylyk gerek. Bular dine
janlylygyn, diriligin, c¢yn yasaysyn barlygynda mimkin bolyar.
Ynsana dirilik Uc¢in nameler gerek?! Ynsana bagt udcin nameler
gerek?! Ynsana ynsan bolmak Ucin nameler gerek?!

Ilki bilen mahir gerek! Mahir! Mahir owadanlyk dal,
owa—~danlygyn dirilige hem o6mre goéniden-goni dahyly yok. Jansyz
zatlaram gaty owadan bolup bilyar. Altynda o6lim sowuk-lygy
bar. Go6zellik dasky dal, icki barlyk. Icde bolsa jan bar,
dirilik bar, yasayys bar.

Belki, bu hakykatdan otri, Togrul begin hatynynyn ady-da yone
Altyn dal-de, Altynjandyr! Altyn hem jan! Ici janly owadanlyk,
gozellik! Gozellik oOzunde owadanlyk bile diriligi, owadanlyk
bile mahri, owadanlyk bile ynsansdyerligi, owadanlyk bile
ahlagy birlesdiryar! Sonun Ulcinem adamlar go6zelligi ahli
gowulyklardan belentde goyyarlar, owadanlyga slibheli garayan
ynsan gozelligin musdagy. Gozellik dine owadanlyk dal, eyse
ahlak, soygi, mahir, adalat yaly narselerdenem yokarda duryar,
has dogrusy, ol bularyn barynyn jemi hem belent derejesi..

* % X%

Altynjan Wasytdan emir Sadyllany tapmady. Onufn nira cykyp
gidenini-de hic¢ kim anyk aydyp bilmedi.

Emirin yoklugy Altynjanyn gaharyny getirdi, dumly-dusa atly
gonderdi.

— Sadyllany tapyp getirin!



Emir yarygije geldi. Ol Altynjan hatyny tanamady, sebap ol asa
serhosdy. Birmahalky mollacyr adamyn serhoslygy Altynjan lc¢in
gendi. Juda gendi.

Soltanyn geljekdigi hakdaky habary esiden Sadyllanyn beren
jogaby Altynjany has howsala saldy:

— Men Sadylla bin Abdylmalik. Menin kunyam2 Sabdylla ibn
Abdylmalik ibn Bugrajyk ibn Abdal Eprikli. Menin nesebim
beyikdir, beyik. Men 06z giyewime hyzmat etmelimi? Tirkmen
giyewe hyzmat edenden yatyp O6lenini ybaly géryandir. Namys -
omirden gymmatlydyr. Giyewin eline suw akytmak bolsa namysdyr.

— Ah, damulla, damulla, akyly gysganyfi dili uzyn bolar eken.

— Togrul giyew gelse, menin elime suw akytsyn. Ol arap dilini
bilenok. Men bilyarin. 01l yunan dilini bilenok, men bilyarin.
Men ondan kop bilyarin. Altynjan, men senin arinden kop
bilyarin. Jirjaniyanyn bas medresesinde menin abrayym uludy.
Ol yerde menin howlym galdy. Dikanlarym galdy. Bu yere men
difie senif ilicin geldim. Yalbaryp duranyidan sofi geldim. Yogsam
geljek daldim.

Ertir Sadylla Altynjany gérip yylgyrjaklady. Oten agsamky
aydan soézlerinifi birinem bilenok ol. Or-gokden gelyar. Ulugyz
dey slilmirap otyr. Name etmeli bolsa, yumsa tayyar.

Altynjan dan bilen emiri bazara soltan hem wezir-wekiller dc¢in
taze yorgan-disek satyn almaga ugratdy, soltanyn, wezir-
wekillerin boljak otaglarynyn syrylyp-siplrilisine, bezelisine
0zi gozegc¢ilik etdi. Hyzmatkarlerin kabirinin eden islerini
makul gorman, tazeden etdirdi.

Eti boldan bolsun diyen pikir bilen on-on bas siri dowary
soyuma tayyarlamak Ucin genes gecirdi. Golay-goltum obalaryn
kethudalaryny yanyna cagyrdy. Olara tapyp getirmeli zatlaryny
birin-birin dusundirdi.

Kabyl Altynjanyn tutumyna kes-kellam garsy cykdy:

— Altynjan, sen name Uc¢in oda-koOze disyarsin? Name lc¢in kop
cykdajy edyarsin? Hic¢ hili c¢ykdajy etme!

— Soltanyn tabsyrygy seyle..

— 0l gelmez!

— 0 name ucgin gelmez, geler!

— Men sana acyk aydyaryn, soltan gelmez! Hic¢ hili c¢ykdajy



etme!

— Name Ucun beyle diyyarsin?

— Dine sen dal, men hem bilgic¢, Altynjan. Senin mana go0zin
owrenisipdir — diyip, Kabyl pdkgerip duran garnyny tit-redip
guldi.

Kabyl Altynjana namedir bir zatlar aytmakcy boldy, yodne ony
hatyn dinlemedi.

Altynjan Bagdatdan bir menzil alyslykda soltan gosunlarynyn
gelyandigini gOrup, o6ninden o6zine habar bermekleri lc¢in iki
yuiz atly capar goydy. Ol atlylar soltanyn gosunynyn
gelyandigini gordikleri kosge bakan atlaryny yizin salyp
gaydyp Altynjan hatyna habar bermelidiler.

Altynjan hatynyn goéwniine soltan ginortan gelayjek yaly-dy.
Sebap, bir yerik gitjek diyenson, soltan uzak gliymenmegi
halamayardy.

Yone bellenilen wagty soltan gelmedi. Altynjan kdskde irikga
bolup oturmazlyk lcin ata atlanyp, caparlaryn garasyan yerine
ugrady. Her depeden anyrda soltanyn gosuny goérinayjek yaly
bolup duyuldy, yone soltanyn gosuny gorinmedi.

Altynjan hatyn hic¢ kim bilen gurlesman, Howandara ga—rasmaga
baslady.

Garasdy.

Zenan omri — garasmak.

Garanky disdi.

Garasdy.

Yarygije boldy.

Garasdy.

Altynjan Wasyta dolanmady. Eger Wasyta dolansa, soltan
gelayjek, «Bir gije garasyp bilmedinmi?» diyip, nagile
bolayjak yalydy. Yeri, sonda Altynjan ofia name diyip jogap
bersin?

At yylgay dik durup uklayar.

Altynjan sol gijani aty deyin dik durup gecirdi.

Gije ¢irim etman garasdy.

0l caparlaryn gezeklesip uklamaklaryna izin berdi, yone 0ziine
bermedi.

Zenanlar c¢ydamly. Altynjan hem c¢ydar. Ol-a bir gije eken, bas-



alty gijanin ukusyzlygyna-da cydar, ol.

— Soltan diyn yola diisen daldir. Bir méhim isi c¢ykyp galandyr
— diyip, hatyn 0z-6ziine, yanyndakylara teselli bermage
calysdy.

Sol ginln ertesem soltan gelmedi.

Sol gundn birigini hem soltan gelmedi.

Uc ginini Wasytdan bir menzil alysda, soltana garasyp geciren
Altynjan lapykec¢ halda Wasyta dolandy.

Bagdada yluz sany atly ugratdy:

— Soltanyn Bagdatdan hacan Wasyta ugrajakdygyny anyklap gelin!

Gidenler uzak garasdyrman dolanyp geldi.

— Soltan mundan dért gun on ahli gosuny bilen Bagdatdan
¢ykypdyr. Olar basda Wasyta ugrapdyrlar. Nehrewana3 gelibem
yol-laryny uytgedipdirler. Nehrewanynh denine yetilende
Nysapurdan capar mohum habar getiripdir. Soltana hyzmat eden
gulamlardan soradyk, olar: «Soltan gyssagly yagdayda Nysapura
gitmeli boldy» diyip jogap berdiler.

— «Soltan gyssagly yagdayda Nysapura gitmeli boldy»
diydilermi? Seyledir-le!.. — diyip, Altynjan wezir-wekillerine
esitdirmek Ucin sesine biraz bat berdi. Sonam: «HOkimdar
ristem gelipdir-ow» diyip pysyrdady.

Altynjan atlylarynyn onini cekip, Wasyta bakan yola diisdi.
Gapdalynda Sadylla emir bilen Kabyl baryardy. Kabyl hic¢ bir
zady myzayyk etman barsa-da, Sadyllanyn howsalasy yetikdi. 01
Altynjana namedir bir zatlary aytmakc¢y bolyardy, yoOne glirrine
nahili baslajagyny bilman koésenyardi. Altynjan onuf
howsalasyny duymadykdan bolyardy, 0z aladalaryna gimrady,
blitin oOmrine 6zunin hatyndygyna gynanysy yaly, hazirem sol
pikirine berlipdi.

Altynjan soltanyn geljegine ynanypdy. Ynanyp, derejelap
garsylamak Uc¢in yhlas bilen tayyarlyk goripdi.

Ol gije yatman at Ustinde oturyp garasdy.

Soltan gelmedi.

Ari gelmedi.

Altynjan butin omruni soltana garasyp gecirdi.

Altynjan butin omruni soltana garasyp garrady.

Altynjanyn gozlerinin rowseni soltanyn yolunda galdy.



Altynjanyn dine g6zleri dal, o6mri hem soltanyn yolunda galdy.
Altynjan yaliyz galdy.

Yeke 6zi galdy.

Muhammet Togrul soltan Altynjany yaslykda bir altyn tebla
kokerdi.

Melike bitin Omrini sol altyn teblanin hatyrasyna bagys
eyledi.

0l altyn teble - Howandar soltanyn imrikdiriji so6zleridi,
talwaslarydy.

Howandar soltan gar yagan gunlerin birinde hatynyny Rey
julgesine alyp c¢ykypdy. Sonda o6zinin altyn teblesini -
Altynjana bitin Omrine gluyc beren soézini aydypdy. 0l dowlet
isinden yadayandygyny, hatyny bilen bir oba gacyp gidip, bitin
omrini sol yerde ikicak gecirmek isleyandigini, bu dinyade
o0zine Altynjandan 6zge yegana razdaryn gerek daldigini, ony
bicak hatyralayandygyny, ezizleyandigini aydypdy. Ikicak dyng
almagy, hylwatda bolmagy Howandar soltan her yyl birki gezek
yatlayardy.

Altynjan ol s6ézleri harpma-harp yatdan bilyardi. Ol sol
s0zlere jadylanypdy, dogrusy, ol sozler ona gujur-gayrat
beryardi, glyc¢ beryardi. Ertirki ginidne umyt beryardi.
Altynjan adamsynyn sol isleyan ikicak hylwaty vyasaysyna
garasyardy. Ol Wasytda sol islan, garasan gunine yetayjek
yalydy, yanyndan: «Sol garasan giunlerim ahyryl-ahyr geldi»
diyip, icini gepledipdi.

Arman, gelman eken.

Sadylla icki howsalasyny dasyna cykardy:

— Altynjan, indi nahili bolarka? Indi bar zadyn gutardygymy?

— «Bar zat» diyyanine nameler giryar, didsinmedim men? — diyip,
Altynjan Sadyllany ilkinji gezek goryan yaly synlady. — Name
diymekci bolyarsyn? Acyk glrle, damulla!

— Sen gaharlanma, uyam.

— Men gaharlanmayaryn. Sana disunmekc¢i bolyaryn.

— Dislinmez yaly name bar bu yerde. Indi biz Wasytdan
kowulyarysmy?

— Biz name Ug¢in Wasytdan kowulmaly?

— 0z0Un bilyarsifi onufl sebabini.



— Bilsem soramazdym.

— Yalfiysmasam, indi Wasyty bizden alarlar.

— Damulla, Wasyt mana milk berildi, o6zem ony Togrul soltan
berdi. Ony bizden kim alyp biler?

— Beren adam alybam biler.

— Togrul soltan hedye beren zadyny yzyna almayar. Onso-—-rnam men
soltanyn hatyny.

— Hay, Altynjan, menin jynym bir erbetligin yakynlasyp
gelyandigini anyar.

— Senin dowulcy jynyn bar, ol seni mydama aldayar. Sen sol
dowulgy jynyna ynanma.

— Sen bizi kbésesdirjek bolyarsyn. Bir erbetligin boljagyny
o0zinem anyp-bilip dursun, yone sen ony bizden yasyryarsyn. Sen
bizden hic¢ bir zat yasyrma, Altynjan. Belki, gacarys?

— Nira?

— Pars welayatyna gacaly, ol yerde menin gowy tajir dostlarym
bar.

— Men-a hic yerigem gacjak dal. Seninem gaya-gopuz yok yerden
basga dismegini islemeyarin. Annaplar4 bilen asnalygyny kes,
yogsam jynyn mydama mojuk zatlary habar berer.

— Damulla, sen galawut etme! Ahli zat diziw. Soltanyn
gelmejekdigini men o6nden bilyardim - diyip, Kabyl syrly
yylgyrdy.

Sadylla bilen Altynjan Kabyla genirgenme bilen seretdiler.
Kabyl yylgyrjaklap, goltugyndan bir bukja c¢ykardy-da,
Al-tynjana uzatdy.

— Bu name?

— Bu Togrul soltanyn sanha yazan haty. Soltan bu haty mana
Bagdatda nahanlykda berdi. «Bu hat hakda hic¢ kim bilmesin -
diydi. — Goy, ahli kisi: «Togrul soltan Wasyta dync¢ almaga
baryar» diyip pikir etsin». Bas gunden son bu haty Altynjana
gowsur. Goy, ol menden Wasyta barmandygym lcin Oyke etmesin.
Seyle etmek zerurlygy doéredi.

Altynjan haty eline alyp, Kabylyn lstiine azgyryldy:

— Name lc¢in mana duydurmadyn? Sen menin nahili kosenendigimi
gordun ahyryn!

— Altynjan, sen menden gaty goérme. Men soltanyn nahan



tabsyrygyny pecan etsem bolmaz-a!.. Men sana yanzytjak boldum,
yone sen meni dinlemedin.

— Nadip dozdun?..

— Soltanyn tabsyrygy seyle boldy, Altynjan. Sen c¢ydamly
ahyryn! Togrul beg: «Soltan Wasyta baryar» diyip mys-mys
yayratdy. Bagdatdan hem Wasyta diyip c¢ykdy, yolda birden ugry
uytgetdi: Nysapura gitdi. Sebabi Nysapurda talancy bazbozarlar
jemlenip, maksat solary gupbasdy etmek, yok etmek. Taryhy
proza



